Sámi fitnodatsearvi

Samisk Bedriftsforbund

Saamen Yrittäjäyhdistys

BEAVDEGIRJI

Jahkečoahkkin
Kárášjogas 17.06.05
Jahkečoahkkin 2004 dollui 17.06.05 Kárášjogas, kulturvistti feaskkáris,  gosa ledje boahtan 10 miellahttu.
Čoahkkin álgii tii 12,00.

Ovdaolmmoš Veikko Porsanger rabai čoahkkima ja savai buohkaide bures boahtima searvvi 3 jahkečoahkkimii.   Son oanehaččat čilgestii searvvi manan doaibmajagi.  

Dastu dohkkehuvvui čoahkkingohččun ja čuvvovaš áššelistu:


Ášši 01/05  -  Rahpan ja mearridit čoahkkinjođiheaddji ja 



  beavdegirječálli


Ášši 02/05  -  Jahkeđieđáhus ja rehketdoallu 2004


Ášši 03/05  -  Mearridit luohttámušolbmuide bálkká


Ášši 04/05  -  Mearridit miellahttomávssu sturrodaga


Ášši 05/05  -  Válggat

Ášši 01/05
Rahpan ja mearridit čoahkkinjođiheaddji
Mearrádus:  
Veikko Porsanger evttohuvvui ja válljejuvvui jođihit čoahkkima, ja Lemet-Jon Ivvár fas beavdegirječállin.

Ášši 02/05  Jahkedieđáhus ja rehketdoallu 2004

Áššediehtu

Stivrra lágiduvvon jahkedieđáhus ja rehketdoallu 2004 gos lea čállon oanehaččat searvvi jagi 2004 doaibma, ja rehketdoalu birra.  Stivrras leat čohkkán ovdaolmmoš Veikko Porsanger, Ohcejohka, stivrralahttu Sollaug Sárgon, Guovdageaidnu ja čálli (hálddašeaddji) Lemet-Jon Ivvár, Áváhki.  Aimo Guttorm, Tromsa lea leamaš searvvi dárkkisteaddjin.

Rehketdoalus oidno ahte searvvis lea lassánan miellahttulohko gitta badjel 30 lahttun.  Badjebáze lea rehketdoalus 6 070 nok.
Ságastallan

Jahkečoahkkin ságastallamis bođii ovdan ahte váillahuvvo doaibmaplána ja doaibmabušeahtta.  Dasa vástiduvvui ahte njuolggadusaid mielde dát oassi searvvi doaimmas gullá dušše stivrii.  Dán oktavuođas dadjui ahte galggašii dalle rievdadit njuolggadusaid.  Maiddái jerrojuvvui miellahtto-logahallan.  Dasa ge vástidii stivrra ahte diekkár dieđut eai leat rahpasat ja danin eai oidno jahkečoahkkin báhpáriid siste, muhto ahte miellahtut geat hálidit eanet dieđuid miellahtuid badjel, sáhttet váldit oktavuođa stivrrain.   
Mearrádus:

Stivrra evttohuvvon jahkedieđáhus ja rehketdoallu 2004 dohkkehuvvo ovttajienalaččat.  Badjebáza sirdojuvvo nannet  iežaskápitála.
Ášši 03/05  Mearridit luohttámušolbmuide bálkká  

Áššediehtu:
Stivrra lea evttohan čuvvovaš jahkebálkkáid luohttámušolbmuide:  

1.
Stivrraovdaolmmoš:
750 nok


2.
Stivrralahttuide:

500 nok


3.
Hálddašeaddjái:
       1 500 nok
Ságastallan

Ságastallamis bođii ovdan ahte bálkkát leat menddo vuollegasat, ja boahtteáiggis berrejit loktejuvvot.

Mearrádus:

Stivrraevttohuvvon luohttámušolbmuid bálkkát mearriduvvojit ovttajienalaččat.
Ášši 04/05  Mearridit miellahttomávssu sturrodaga
Áššediehtu:

Stivrra lea evttohan ahte miellahttumáksu bisuhuvvo 500 nok jahkái.
Ságastallan
Bođii ovdan ságastallamis ahte galgá go loktet miellahttomávssu.  Dasa stivrra vástidii ahte boahtte jagi doaimbplánas lea evttohuvvon loktet mávssu 600 nok.  Dastu moatte jagi sisa juksat 700 nok`ii.

Mearrádus:
Miellahttumáksu bisuhuvvo 500 nok jahkái.  

Ášši 05/05  Válggat
Áššediehtu:  

Njuolggadusaid mielde galgá searvi válljet 3-5 stivrralahttu.  Jahkečoahkkin ieš mearrida galget go válljejuvvot sadásaš stivrralahtut.  Jahkečoahkkin vállje maiddái rehketdoallodárkkisteaddji.
Mearrádus:  

1)
Stivrra galgá leat 3 olbmo sturrosažžan.  Veikko Porsanger, Ohcejogas eret, válljejuvvui fas ovdaolmmožin.  Lassin stivrii válljejuveigga Selma Saba (ođđa), Karášjogas ja Lemet-Jon Ivvár, Ávágis (joatkká).  Lemet-Jon Ivvár galgá maiddái doaibmat searvvi čállin.

2)
Juristta Aimo Guttorm válljejuvvui searvvi rehketdoallo dárkki-steaddjin (joatkká).  Bálká sutnje galgá leat 750 nok jahkái.
Searvvi válljejuvvon ovdaolmmoš Veikko Porsanger giitii luohttámuša ovddas, ja ná loahpahuvvui čoahkkin.  Miellahtut dastu bovdejuvvojedje geahppa bipmui.

Čoahkkin nogai tii 15,00.

Veikko Porsanger  /vč.          Aimo Guttrom   /vč.            Selma Saba  /vč.             

Niilo Vuomajoki  /vč.
          Ingrid Nordal  /vč.               Egil Utsi  /vč.               

John T. Solbakk  /vč.            Hjalmar Hansen  /vč.
      Aimo Guttorm /vč








         _____________
         Lemet-Jon Ivvár

